
NOTA DE PRENSA


O PUNTO DE INFORMACIÓN TURÍSTICA DE RIBADUMIA RECIBÍU A VISITA DE 400 USUARIOS DURANTE A SEMANA SANTA

· O turismo internacional supón o 55% das visitas, con usuarios chegados de Portugal, Alemaña, Estados Unidos ou Italia

· O 83% correspóndese co perfil de peregrino, seguido dos excursionistas e por último os turistas


Ribadumia. Martes, 7 de abril. O Concello de Ribadumia fai balance das visitas rexistradas durante a pasada Semana Santa no Punto de Información Turística municipal, un período no que se volveu constatar o importante atractivo do municipio como destino turístico, tanto a nivel nacional como internacional.

Durante estes días, o punto de información atendeu a un total de 400 persoas interesadas en coñecer os principais recursos turísticos da localidade, así como en obter información sobre o noso patrimonio, gastronomía e actividades dispoñibles no municipio e na contorna.

Entre os aspectos máis demandados polos visitantes destacan enclaves como a Ruta da Pedra e da Auga ou a Variante Espiritual – Ruta do Padre Sarmiento do Camiño, que seguen a posicionar Ribadumia como un destino atractivo para peregrinos e amantes da natureza.

A procedencia das persoas atendidas reflicte tamén a diversidade do perfil turístico, con visitantes chegados de distintos puntos de Galicia (10% dos usuarios), do territorio nacional (35%) e tamén do estranxeiro (55%), consolidando a proxección internacional do municipio. 

Ademais entre as nacionalidades que escollen Ribadumia destacan os visitantes de Portugal, Alemaña, Estados Unidos, Italia e Reino Unido, así como procedentes do territorio nacional destacan aqueles chegados de diferentes puntos de Cataluña, Andalucía, Madrid ou Comunidade Valenciana. 

[bookmark: _GoBack]O perfil maioritario que visitou o punto de información turística foron peregrinos (83%) seguidos dos excursionistas (10%) e os turistas (8%).

O goberno local valora moi positivamente estes datos, que confirman a tendencia á alza do turismo en Ribadumia e reforzan a necesidade de seguir apostando pola promoción turística, o coidado dos espazos naturais e a mellora continua dos servizos ofrecidos á cidadanía e ás persoas visitantes.

Departamento de Comunicación do Concello de Ribadumia
image1.png
=¥ CONCELLO
DE RIBADUMIA




